
GOUVÈNÈ CUOMO MANDE POU METE DRAPO YO A DEMI-MA 

 

Gouvènè Andrew M. Cuomo mande pou drapo sou bilding gouvenman eta yo bese a demi-ma nan dat  

6 out 2013 nan memwa yon sòlda Frankfort ki te goumen nan 2yèm Gè Mondyal la.  

 

Sèjan Dominick Licari te bay nouvèl li pou dènye fwa nan lane 1944, pandan li te yon tirè sou bonbadye 

A-20G Havoc Bomber ki te kraze nan flan mòn nan Nouvèl Ginen. Li te rantre nan Fòs Ayeryen Lame 

ameriken nan lane 1942. Apre plizyè travay rechèch ki te dire plizyè dizèn ane, lame ameriken finalman 

reyisi idantifye rès kadav Sèjan Licari k ap tounen New York jodi a. 

 

“Apre tout ane sa yo aletranje, rès Sèjan Licari ap rantre lakay li finalman,” te deklare Gouvènè Cuomo. 

“Se ak anpil fyète ak rekonesans m ap reyini ak tout Nouyòkè nan seremoni souvni pou sèvis li te rann 

peyi nou an, epi mwen ofri panse m ak priyè m bay zanmi ak fanmi lòt sòlda yo pa jwenn rès yo.” 

 

Gouvènè Cuomo mande pou drapo sou tout bilding leta yo bese a demi-ma nan lonè ak pou rann omaj 

pou manm lame nou yo ak sila yo ki nan pòs Nouyòk yo touye nan konba ouben ki mouri nan yon zòn 

batay.  

